OLONGAN Orang Kurang

. Upaya (OKU) di negara ini

masih boleh dikatakan um-
pama melukut di tepi gantang di
mana masyarakat masih tidak be-
gitu mempedulikan kehadiran dan
kewujudan mereka.

Mereka juga sering menerima na-
sib umpama bagai pungguk rindu-
kan bulan di mana hak mereka juga
dinafikan menyebabkan mereka
hanya boleh terus menunggu dan
menanti segala janji dan kemuda-
han diperuntukkan.

Baik dari segi peluang pekerjaan
mahupun kemudahan lain, golo-
ngan ini masih menerima nasib

~malang dan sering dikesampingkan
dengan pelbagai alasan. Misalnya,
alasan paling mudah untuk mena-
fikan peluang pekerjaan kepada
mereka ialah keadaan fizikal me-
reka tidak sesuai untuk sesuatu ja-
watan di samping kelayakan aka-
demik.

Perkara ini berlaku baik di sektor
swasta mahupun sektor awam. Wa-
laupun pihak kerajaan memutus-
kan untuk mewujudkan dasar satu
peratus peluang pekerjaan dalam
perkhidmatan awam kepada golo-
gan OKU melalui Pekeliling Per-
khidmatan Bilangan 3 Tahun 2008,

namun pelaksanaannya masih ti-
dak begitu memberangsangkan.

Keadaan ini jauh lebih teruk di
pihak swasta yang dilihat lebih me-
ngutamakan elemen keuntungan
dan kemampuan pekerjanya. Ini
menyebabkan kehidupan mereka
sangat tidak menentu.

Dinegarakita, kementerian yang
menguruskan hal ehwal golongan
OKU ini ialah Kementerian Pem-
bangunan Wanita, Keluarga dan
Masyarakat (KPWKM) dan Jabatan
Kebajikan Masyarakat (JKM) yang
diberi mandat untuk menguruskan
hal ini secara terperinci.

Malah JKM juga menubuhkan
Jabatan Pembangunan OKU untuk
melaksanakan tanggungjawab ber-
kenaan.

Di samping itu, JKM juga me-

nguruskan aspek pendaftarn OKU
serta pengeluaran Kad OKU, iaitu
tanda pengenalan diri yang dike-
luarkan kepada Orang Kurang Upa-
ya yang berdaftar dengan JKM bagi
memudahkan mereka berurusan
dengan pihak lain.

Antara kemudahan dan keistime-
waan disediakan JKM kepada go-
longan ini ialah bantuan kewangan
melalui elaun pekerja cacat seba-
nyak RM300 yang diberikan sebagai
penyenggaraan pendapatan untuk
memenuhi keperluan asas kehidu-
pan serta insentif untuk mengga-
lakkan OKU bekerja, hidup berdi-
kari dan menjadi ahli masyarakat
produktif. :

Mereka juga diberikan Geran Pe-
lancaran bertujuan memberi ban-
tuan kewangan kepada kumpulan
sasar yang berminat dan berpoten-
si untuk maju bagi menceburi bi-
dang perusahaan atau perniagaan
kecil.

Di samping itu bantuan lain yang
disediakan ialah Bantuan Alat Ti-
ruan dan Alatan Sokongan, Ban-
tuan Penjagaan OKU Terlantar/Pe-
sakit Kronik Terlantar, Bantuan
OKU Tidak Bekerja dan Bantuan
Tongkat Putih dan Mesin Braille.

Secara kasarnyakita mempunyai

dasar dan undang-undang jelas, pe-

“lan bantuan yang menarik dan tam-

bahan pula adanya kementerian
dan jabatan khusus yang dipertang-
gungjawabkan untuk melaksana-
kan segala dasar dan perancangan
terbabit.

Namun, hakikatnya nasib golo-
ngan OKU di negara kita masih
berada pada tahap cukup menye-
dihkan serta memudaratkan. Maka
timbul persoalan di mana silapnya?
Apakah golongan OKU sendiri ga-
gal merebut segala kemudahan

ee

Baik dari segi
peluang pekerjaan
mahupun
kemudahan lain,
golongan ini masih
menerima nasib
malang dan sering
dikesampingkan
dengan pelbagai

alasan 88

vang disediakan oleh pihak kera-
jaan ataupun pihak pelaksana ga-
gal melaksanakan tanggungjawab
mereka ataupun tahap kesedaran
masyarakat kita termasuk pihak
korporat masih rendah dan gagal
untuk menunaikan tanggungjawab
sosial korporat mereka kepada go-
longan ini?

Pelbagai jawapan kita terima un-
tuk soalan terbabit yang masing-
masing seolah-olah cuba menegak-
kan benang yang basah tanpa me-
nyedari hakikat bahawa nasib go-
longan OKU masih belum terbela
sepenuhnya di negara kita. Saban
hari kita masih kedengaran keluh
kesah mereka merintih memohon
bantuan daripada pelbagai pihak.

Justeru kita berharap sangat
agar pihak pelaksana terutamanya
jabatan kerajaan yang terbabit da-
pat menggembling tenaga bersama
pihak korporat dan masyarakat
agar dapat merumuskan satu pelan
transformasi terperinci untuk jang-
ka pendek dan panjang bagi mem-
bela nasib golongan OKU di negara
kita secara menyeluruh.

- NOOR MOHAMAD
SHAKIL HAMEED,

Serdang, Selangor.



